
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পুনশ্চ
৩১



আমার সত্তর বছরের খেয়ায়
কত চলতি মুহূর্ত্ত উঠে বসেছিল,
তারা পার হয়ে গেছে অদৃশ্যে।
তার মধ্যে দুটি একটি কুঁড়েমির দিনকে
পিছনে রেখে যাব
ছন্দে-গাঁথা কুঁড়েমির কারু-কাজে,

তারা জানিয়ে দেবে আশ্চর্য কথাটি
একদিন আমি দেখেছিলেম এই সব কিছু॥






৪ ভাদ্র, ১৩৩৯







সুন্দর







প্লাটিনমের আঙটির মাঝখানে যেন হীরে।
আকাশের সীমা ঘিরে মেঘ,
মাঝখানের ফাঁক দিয়ে রোদ্দুর আসচে মাঠের উপর।
হুহু করে বইচে হাওয়া,
পেঁপে গাছগুলোর যেন আতঙ্ক লেগেছে,
উত্তরের মাঠে নিম গাছে বেধেচে বিদ্রোহ,
তাল গাছগুলোর মাথায় বিস্তর বকুনি।

বেলা এখন আড়াইটা।
ভিজে বনের ঝলমলে মধ্যাহ্ন

